
ཉེ་ཆར། ཨེ་ཤེ་ཡ་ཤར་ལྷོ་དང་ཨེ་ཤེ་
ཡ་ལྷོ་མའི་ས་ཆ་མང་པོར་ཚ་བ་ཆེ་བའི་གནམ་
གཤིས་བསྟན་ཡོད་ཅིང་། ལོ་སིར་ཡང་དྲོད་
ཚད་མཐོ་ཤོས་ཧྲེ་ཧྲི་ཏུའུ་40ལས་བརྒལ་ནས་
མང་ཚོགས་ཀྱི་རྒྱུན་གཏན་གྱི་ཐོན་སྐྱེད་འཚོ་
བར་ཤུགས་རྐྱེན་ཐེབས་ཡོད།

པར་འདི་ནི་ཟླ་5ཚེས་1ཉིན་མི་རྣམས་
ལོ་སིའི་རྒྱལ་ས་ཝན་ཐེན་གྱི་ཁྲོམ་གཞུང་དུ་
འགྲོ་སྐབས་གྱོན་ཆས་ཀྱིས་ཚ་གདུག་འགོག་
པའི་རྣམ་པ་ཡིན།

（དཔལ་སྐྱབས་རྒྱལ་གྱིས་སྒྱུར་
ཞུས་བྱས）

ཚ་གདུག་གིས་མནར་
བའི་ལོ་སི་རྒྱལ་ཁབ།

ཤིན་ཧྭ་གསར་འགྱུར་ཁང་ཅིའུ་ཅིན་ཧྲན་ནས་
ཟླ་5ཚེས་2ཉིན་གློག་འཕྲིན་འབྱོར་གསལ། ཀུ་ཤུ་
ཀུང་སིས་ཚེས་2ཉིན་ཁྱབ་བསྒྲགས་བྱས་པའི་ནོར་སྲིད་
སྙན་ཞུ་ལས་མངོན་པར་གཞིགས་ན། 2024ལོའི་ནོར་
སྲིད་ལོ་འཁོར་གྱི་དུས་ཚིགས་གཉིས་པར（2024ལོའི་ཟླ་
3ཚེས་30ཉིན་བར）ཀུང་སིའི་ལས་གཉེར་ཡོང་འབབ་ཨ་
སྒོར་དུང་ཕྱུར་907.5ཟིན་པ་དེ་དུས་མཚུངས་ལས་བརྒྱ་
ཆ་4.3ཙམ་ཆག་ཡོད་པ་དང་། ཡོང་འབབ་ཁེར་གཙང་
ཨ་སྒོར་དུང་ཕྱུར་236.4ཟིན་པ་དེ་དུས་མཚུངས་ལས་
བརྒྱ་ཆ་2.2ཙམ་ཆག་ཡོད་པ་རེད།

ནོར་སྲིད་ཚགས་པར་ཐོག་མངོན་པར་གཞིགས་
ན། ཀུ་ཤུ་ཀུང་སིའི་ལག་ཐོགས་ཁ་པར་ཕྱིར་འཚོང་བྱེད་

ཚད་དེ་ནོར་སྲིད་ལོ་འཁོར་གོང་མའི་དུས་མཚུངས་ཀྱི་ཨ་
སྒོར་དུང་ཕྱུར་513.3ནས་ཨ་སྒོར་དུང་ཕྱུར་459.6བར་
ཆག་ནས་ཆག་ཚད་བརྒྱ་ཆ་10.5ཙམ་ཟིན་ཡོད་པ་
དང་། འཁྱེར་བདེའི་མི་སྒེར་གྱི་མཁོ་ཆས་དང་། ཁྱིམ་
སྤྱོད། ལྷུ་ལག་བཅས་ཀྱི་ཕྱིར་འཚོང་བྱེད་ཚད་ཨ་སྒོར་
དུང་ཕྱུར་87.6ནས་ཨ་སྒོར་དུང་ཕྱུར་79.1བར་ཆག་ཡོད།

ཕྱིར་འཚོང་ཁྲོམ་རའི་ཐོག་ནས་བལྟས་ཚེ། དུས་
ཚིགས་འདིར་ཀྲུང་ཧྭ་ཆེན་མོའི་ས་ཁུལ་དང་། གླིང་ཆེན་
ཨ་མེ་རི་ཁའི་ས་ཁུལ། འཇར་པན། དེ་བཞིན་ཨེ་ཤེ་
ཡ་དང་ཞི་བདེ་རྒྱ་མཚོ་ཆེན་མོའི་ཁུལ་གྱི་ས་ཁུལ་གཞན་
དག་བཅས་ཀྱི་ཀུ་ཤུ་ཀུང་སིའི་ཚོང་གཉེར་གྱི་ཡོང་འབབ་
དུས་མཚུངས་ལས་ཅུང་ཆག་ཡོད་པ་རེད། དེའི་ནང་

ཀྲུང་ཧྭ་ཆེན་མོའི་ས་ཁུལ་གྱི་ཚོང་གཉེར་ཡོང་འབབ་དེ་
ནོར་སྲིད་ལོ་འཁོར་གོང་མའི་དུས་མཚུངས་ཀྱི་ཨ་སྒོར་
དུང་ཕྱུར་178.1ནས་ཨ་སྒོར་དུང་ཕྱུར་163.7བར་ཆག་
པ་དང་། གླིང་ཆེན་ཨ་མེ་རི་ཁའི་ས་ཁུལ་གྱི་ཚོང་གཉེར་
ཡོང་འབབ་ཨ་སྒོར་དུང་ཕྱུར་377.8ནས་ཨ་སྒོར་དུང་
ཕྱུར་372.7བར་ཆག་པ་དང་། འཇར་པན་གྱི་ཚོང་
གཉེར་ཡོང་འབབ་ཨ་སྒོར་དུང་ཕྱུར་71.8ནས་ཨ་སྒོར་
དུང་ཕྱུར་62.6བར་ཆག་པ་དང་། ཨེ་ཤེ་ཡ་དང་ཞི་
བདེ་རྒྱ་མཚོ་ཆེན་མོའི་ཁུལ་གྱི་ས་ཁུལ་གཞན་དག་གི་ཚོང་
གཉེར་ཡོང་འབབ་ཨ་སྒོར་དུང་ཕྱུར་81.2ནས་ཨ་སྒོར་
དུང་ཕྱུར་67.2བར་ཆག་པ་རེད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

ཀུ་ཤུ་ཀུང་སིའི་2024ལོའི་ནོར་སྲིད་ལོ་འཁོར་གྱི་དུས་ཚིགས་གཉིས་
པའི་ནོར་སྲིད་ཀྱི་ཡོང་འབབ་དུས་མཚུངས་ལས་ཆག་པ།

（པར་ངོས་གཉིས་པར་མཐུད）ས་གནས་ས་
ཐོག་གི་ལས་རིམ་ཚང་མར་སྐོར་སྐྱོད་ཞིབ་བཤེར་
བྱེད་བཞིན་ཡོད།

ཝུའེ་དབྱང་མིན་གྱིས་ཟམ་ཆེན་དེ་ལན་
ཤིན་ལྕགས་ལམ་དང་། ཀྲུང་ཁྲོན་གྲོང་ཁྱེར་གྱི་
ལྕགས་ལམ། ལན་ཀྲོའུ་བྱང་སྐོར་ལྕགས་
ལམ། ཤིས་ལིའུ་ཀོའུ་ཡི་ཐོག་སོ་གསུམ་ཅན་གྱི་
གཞུང་ལམ་ཟམ་པ་བཅས་བརྒལ་ཡོད་པས་བདེ་
འཇགས་ལ་ཉེན་ཁ་ཆེ་བ་དང་དོ་དམ་གྱི་བླང་བྱ་
ནན་པོ་ཡོད་ཅེས་བཤད། ལས་ཀ་བྱས་ནས་ལོ་
ངོ་32སོང་རིང་། ཝུའེ་དབྱང་མིན་སྔ་རྗེས་སུ་
པའོ་ཀྲུང་ལྕགས་ལམ་དང་། ཅིང་ཧྲི་མྱུར་
བགྲོད་ལྕགས་ལམ། དབྱིན་ཝུའུ་མྱུར་བགྲོད་
ལྕགས་ལམ་བཅས་ཀྱི་གཙོ་གནས་ལས་གཞིའི་
འཛུགས་སྐྲུན་ནང་ཞུགས་ཡོད། ཝུའེ་དབྱང་
མིན་གྱིས་ལན་གཙོད་ལྕགས་ལམ་བསྐྲུན་རྗེས་
ཀན་ལྷོ་དང་ལིན་ཞ་སོགས་ས་ཁུལ་དུ་ལྕགས་ལམ་
སྦྲེལ་ཐུབ་རྒྱུ་རེད། ལམ་རྒྱུད་ཀྱི་གྲོང་མི་སྔ་ཙམ་
མེ་འཁོར་ནང་སྡོད་དུ་འཇུག་རྒྱུ་ནི་ང་ཚོ་འཛུགས་
སྐྲུན་བྱེད་མཁན་ཚང་མའི་ཐུན་མོང་གི་བསམ་
འདུན་ཞིག་ཡིན་ཞེས་བཤད། གུང་གསེང་
འདིར། ཁོང་དང་འཛུགས་སྐྲུན་པ་100ལྷག་
ཙམ་གྱིས་ལས་ཡུལ་བརྟན་པོར་བསྲུངས་ནས“ལྔ་
གཅིག”གི་ངལ་གསོར་རོལ་ཡོད།

ལེ་དབར་སྟོང་ལྷག་གི་ཧྥུའུ་ཀྲོའུ་གྲུ་ཁའི་
རྒྱབ་ཕྱོགས་ཀྱི་ལྕགས་ལམ་འཛུགས་སྐྲུན་བྱ་ཡུལ་དུ་
མགོ་ལ་བདེ་འཇགས་ཞྭ་མོ་གྱོན་པའི་ཀྲུང་གོ་ལྕགས་
ལམ་ཅུས་བཅུ་དྲུག་པའི་རྣམ་གྲངས་བཟོ་ཁུལ་
གཉིས་པའི་ཨར་ལས་འགན་འཁུར་བ་ཏེང་ཁང་
གིས་ཡུལ་དངོས་ཀྱི་ཨར་ལས་ལ་ཞིབ་བཤེར་ཞིབ་ཕྲ་
བྱེད་བཞིན་ཡོད་པ་དང་། ཁོང་གིས་ཞིབ་བཤེར་
གྱི་ཞོར་དུ་ལས་ཀ་བྱེད་མཁན་གྱི་བཟོ་པར་ཐོན་

སྐྱེད་བདེ་འཇགས་ལ་དོ་སྣང་བྱེད་དགོས་པའི་དྲན་
སྐུལ་ཡང་ཡང་གཏོང་བཞིན་ཡོད།

པེ་ཐོའུ་ལིང་ཕུག་ལམ་གྱི་རིང་ཚད་ལ་སྨི་
9270ཡོད་པ་དེ་ནི་ཕྱོགས་ཡོངས་ཀྱི་ཚོད་འཛིན་
རང་བཞིན་གྱི་ལས་གཞི་གལ་ཆེན་ཞིག་རེད།
ཏེང་ཁང་གིས་ཕུག་ལམ་དེར་གས་སྲུབས་ཁུལ་
12བརྒྱུད་དགོས་པས་ཨར་ལས་ཀྱི་ཆ་རྐྱེན་རྙོག་
འཛིང་ཆེ་བ་དང་བདེ་འཇགས་ཀྱི་ཉེན་ཁ་ཆེ་བས་
ཡུལ་དངོས་སུ་ལྟ་ཞིབ་ནན་ཏན་བྱས་ཚེ་གཞི་ནས་
བློ་བདེ་པོ་འདུག་ཅེས་བཤད། ད་ལོའི་དུས་
ཚིགས་དང་པོ་ནས་བཟུང་། རྣམ་གྲངས་
ཚོགས་པས་ལག་རྩལ་འགག་སྒྲོལ་བྱེད་ཤུགས་ཆེ་
རུ་བཏང་ནས་ས་རིམ་མི་འདྲ་བའི་ཁྱད་ཆོས་དང་
ཟུང་འབྲེལ་བྱས་ཏེ། ཕུག་ལམ་གྱི་གློག་འོད་
དང་ཕུག་ལམ་ནང་གི་སྐྱེལ་འདྲེན་སོགས་ལས་
རིམ་ལ་དམིགས་ནས་ཨར་ལས་བྱས་ཐོག ཕུག་
ལམ་སྤུས་ཚད་མཐོ་ཞིང་ནུས་ཕྱོད་ཆེ་བའི་སྒོ་ནས་
སྔོག་ཐུབ་པར་ནུས་ཤུགས་ཡོད་རྒུས་སྐུལ་འདེད་
བཏང་ཡོད།

ངལ ་རྩོལ ་ལ ་བརྟེན ་ནས ་རྨང ་གཞི ་
འཛུགས་པ་དང་འབད་འཐབ་ལ་བརྟེན་ནས་
ལམ་གཏོད་དགོས། ས་ཕྱོགས་གང་སར་ཚ་ཚ་
འུར་འུར་ངང་སྤེལ་བཞིན་པའི་ངལ་རྩོལ་གྱི་ལག་
ལེན་ཁྲོད་ངལ་རྩོལ་པ་གྲངས་མེད་ཀྱིས“ངལ་
རྩོལ་གྱི་གཟི་བརྗིད”མངོན་པར་བྱས་ནས་རྒྱལ་
ཁབ་ཀྱི་འཕེལ་རྒྱས་དང་མི་དམངས་ཀྱི་མཛེས་
སྡུག་ལྡན་པའི་འཚོ་བར་རང་ཉིད་ཀྱི་སྟོབས་
ཤུགས་ལེགས་སྐྱེས་སུ་འབུལ་བཞིན་ཡོད།

（ཤིན་ཧྭ་གསར་འགྱུར་ཁང་པེ་ཅིང་
ནས་ཟླ་5ཚེས་3ཉིན་འབྱོར་བའི་གློག་འཕྲིན）

（ཨོ་རྒྱན་ཚེ་རིང་དང་བྱམས་པ་ཚེ་རིང་
གིས་སྒྱུར་ཞུས་བྱས）

“ལྔ་གཅིག”གུང་གསེང་རིང་ལས་གནས་བརྟན་པོར་
སྲུང་བཞིན་པའི་ངལ་རྩོལ་པ།

（པར་ངོས་དང་པོར་མཐུད）གང་དུ་དགོས་མཁོ་ཡོད་
ཚེ་ཁོང་གང་དུ་རོགས་རམ་བྱེད་པར་འགྲོ་བཞིན་ཡོད་
ལ། རང་ཉིད་ཀྱི་ལས་སྒོའི་ནུས་པ་མཐོར་འདེགས་སུ་
གཏོང་བར་ཡང་མཐོང་ཆེན་བྱེད་ཀྱི་ཡོད། ང་ཚོས་ཁོང་
གི་ལས་ཀར་ཁས་ལེན་ཆེན་པོ་བྱེད་ཀྱི་ཡོད། སླད་ཕྱིན་
གྱི་ལས་དོན་ཁྲོད་ཁོང་གིས་མུ་མཐུད་དཔེ་བཟང་སྣེ་ཁྲིད་
ཀྱི་ནུས་པ་འདོན་སྤེལ་བྱས་ནས་ལས་ཀ་སྔར་བས་ཡག་པོ་
བསྒྲུབས་ཏེ་ལས་མི་དེ་བས་མང་བ་ཞིག་ལ་རང་ཉིད་ཀྱི་
ལས་གནས་ཐོག་དེ་བས་ཕུལ་བྱུང་གི་གྲུབ་འབྲས་ཐོབ་
རྒྱུར་ཁྲིད་སྟོན་བྱ་རྒྱུའི་རེ་བ་ཡོད་ཅེས་བཤད་པ་རེད།

ཕུར་བུ་མཚམས་གཅོད་2009ལོར་ལས་ཀར་
ཞུགས་པ་ནས་བཟུང་སྔ་རྗེས་སུ་བདུད་རྩི་བོད་སྨན་ཐུམ་
རྒྱག་པ་དང་། མཆན་གྲངས་དཔར་སློག གློག་རྡུལ་
ལྟ་སྐུལ་དོ་དམ་ཨང་གྲངས་སོགས་ལས་གནས་མང་པོ་
ཞིག་ཏུ་སྦྱོང་བརྡར་བྱས་པས་ལས་ཀའི་ཁོར་ཡུག་དང་
ལས་གནས་ཀྱི་བླང་བྱ་མི་འདྲ་བ་དང་མགྱོགས་མྱུར་
གོམས་འདྲིས་ཐུབ་པ་དང་། ཐོན་སྐྱེད་ཀྱི་སྒྲིག་ཆས་སྣ་
ཚོགས་བཀོལ་སྤྱོད་བྱེད་པར་རྒྱུས་མངའ་ཡོད་པ། ཐོན་

སྐྱེད་དང་དོ་དམ་གྱི་ཉམས་མྱོང་ཕུན་སུམ་ཚོགས་པོ་
བསགས་པས་ཚད་ལྡན་དང་ཕྱོགས་མང་པོའི་ལས་སྒོའི་ཐད་
ཀྱི་ལག་ཤེས་པ་ཞིག་ཏུ་གྱུར་ཡོད། དེ་དང་ཆབས་ཅིག་
ཁོང་གིས་རང་དཔེ་གཞན་སྟོན་བྱས་ནས་ཚོགས་ཆུང་འགོ་
ཁྲིད་ཀྱི་སྣེ་ཁྲིད་ནུས་པ་འདོན་སྤེལ་བྱས་ཏེ་ཉེ་འགྲམ་གྱི་ལས་
རོགས་རྣམས་ཀྱི་ལག་རྩལ་ཆུ་ཚད་རྒྱུན་ཆད་མེད་པར་མཐོ་
རུ་གཏོང་རོཊ་བྱས་ཤིང་། ལས་ཀར་ཧུར་བརྩོན་དང་
ཏན་ཏིག་བྱེད་པའི་གཟུགས་བརྙན་བཟང་པོ་ཞིག་བཏོད་
ཡོད། བོད་ལྗོངས་བདུད་རྩི་བོད་སྨན་མ་རྐང་ཚད་ཡོད་
ཀུང་སིའི་སྤྱི་ཁྱབ་ཅིང་ལི་གཞོན་པ་བུ་ཆུང་ཚེ་རིང་གིས་ཕུར་
བུ་མཚམས་གཅོད་ནི་ང་ཚོའི་ཀུང་སིའི་ཐོན་སྐྱེད་པུའི་ལས་
མི་ཞིག་ཡིན་ཞིང་། ཁོང་གིས་ལས་ཀར་ཧུར་བརྩོན་ཆེན་
པོ་བྱེད་ཀྱི་ཡོད། ལས་ཀའི་ནུས་པ་དང་ཆེད་ལས་ཀྱི་བྱང་
ཚད་ལ་ཀུང་སིའི་འགོ་ཁྲིད་དང་ལས་རོགས་ཚོའི་ཁས་ལེན་
གཅིག་གྱུར་ཐོབ་ཡོད། ང་ཚོས་ཀྱང་ལས་མིར་ཁོང་ལ་
སློབ་སྦྱོང་བྱས་ནས་ལས་ཀའི་ཁོར་ཡུག་དང་སློབ་སྦྱོང་གི་
ཁོར་ཡུག་བཟང་པོ་ཞིག་བཏོད་དེ་ཀུང་སིའི་སྤུས་ཚད་མཐོ་
བའི་འཕེལ་རྒྱས་ལ་སྐུལ་འདེད་གཏོང་རྒྱུའི་འབོད་སྐུལ་བྱ་

རྒྱུ་ཡིན་ཞེས་བཤད།
ཕུར་བུ་མཚམས་གཅོད་ཀྱིས“རྒྱལ་ཡོངས་ཀྱི་ལྔ་

གཅིག་ངལ་རྩོལ་གཟེངས་རྟགས”ཐོབ་པར་ང་རང་གཟི་
བརྗིད་དང་སྤོབས་པ་སྐྱེ་བཞིན་ཡོད། འདི་ནི་ངའི་ལོ་
མང་རིང་གི་ལས་ཀར་ཁས་ལེན་བྱས་པ་ཞིག་ཡིན་པར་
མ་ཟད། ང་ཚོ་བོད་སྨན་ཐོན་སྐྱེད་འཁོར་ཁང་གི་
འཐབ་ས་མདུན་མའི་ལས་ཀ་བྱེད་མཁན་ལ་སྐུལ་མ་
བཏང་བ་ཞིག་ཀྱང་རེད། ངས་ད་ཐེངས་ཀྱི་གཟི་
བརྗིད་མཚན་སྙན་དེ་སྒུལ་ཤུགས་སུ་འགྱུར་བར་བྱས་ཏེ་
ཐོན་སྐྱེད་ཀྱི་འཐབ་ས་མདུན་མར་མུ་མཐུད་འབད་
འཐབ་བྱེད་པ་དང་། རང་ཉིད་ཀྱི་རྩལ་ནུས་དང་ཤེས་
བྱའི་ཆུ་ཚད་རྒྱུན་ཆད་མེད་པར་མཐོ་རུ་གཏོང་བ།
ནད་པར་དེ་བས་སྤུས་ལེགས་ཀྱི་སྨན་རྫས་མཁོ་འདོན་
བྱེད་པ། རང་ཉིད་ཀྱི་ཉམས་མྱོང་དང་རྩལ་ནུས་མི་དེ་
བས་མང་བ་ཞིག་ལ་བརྒྱུད་ཁྲིད་བྱེད་པ་བཅས་ཀྱི་སྒོ་ནས་
སྨན་བཟོའི་ཤེས་ལྡན་མི་སྣ་དེ་བས་མང་བ་གསོ་སྐྱོང་བྱ་རྒྱུ་
ཡིན་ཞེས་བཤད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）

སྨན་བཟོའི་ཁྱབ་ཁོངས་ཀྱི་ལག་ཤེས་པས་ཕུགས་འདུན་དོན་གཉེར་བྱེད་པ།

（པར་ངོས་དང་པོར་མཐུད）རྒྱལ་ཡོངས་མི་རིགས་ཁག་གི་མི་
དམངས་ཀྱིས་རྡོག་རྩ་གཅིག་སྒྲིལ་དང་འགག་སྒྲོལ་དཀའ་སེལ་
བྱས་ཏེ། ནུས་ཤུགས་ཡོད་རྒུས་མུ་མཐུད་འབད་བརྩོན་བྱེད་
དགོས”ཞེས་ནན་གསུངས་གནང་ཡོད། དེར་བརྟེན་མི་རིགས་
བསྐྱར་དར་གྱི་དམིགས་འབེན་དང་ཇི་ཙམ་ཉེ་ན་ལྷོད་གཡེང་མི་
བྱེད་པར་དེ་ཙམ་གྱིས་འབད་བརྩོན་ལྡབ་འགྱུར་བྱེད་དགོས་པ་
དང་། རྒྱ་ཆེའི་གཞོན་ནུ་རྣམས་ལ་སྐུལ་སློང་བྱས་ནས་དེའི་དོན་
དུ་འབད་བརྩོན་བྱེད་དགོས་པས། སྤྱི་ཚོགས་ཧྲིལ་པོའི་སྟོབས་
ཤུགས་ཁྲོད་ཀྱི་ཆེས་དགེ་མཚན་ལྡན་པ་དང་ཆེས་སྐྱེ་སྟོབས་ལྡན་
པའི་དུས་རབས་གསར་པའི་ཀྲུང་གོའི་གཞོན་ནུ་ཚོས་ལོ་རྒྱུས་ཀྱི་གོ་
སྐབས་ལ་དམ་འཛིན་དང་། དུས་རབས་ཀྱི་འགན་འཁྲི་འཁུར་
བ། ཕུགས་རྒྱང་རིང་བ་བཅས་ཀྱི་སྒོ་ནས་ལང་ཚོའི་ནུས་ཤུགས་
དང་གསར་གཏོད་ཀྱི་ནུས་པ་སྤྱད་དེ། མི་རིགས་བསྐྱར་དར་གྱི་
རྔམ་ཟིལ་མངོན་པར་བྱེད་དགོས་པ་དང་། ཀྲུང་གོའི་ལུགས་ཀྱི་
དེང་རབས་ཅན་ལ་སྐུལ་འདེད་གཏོང་ཆེད་ལང་ཚོའི་སྟོབས་
ཤུགས་ལེགས་སྐྱེས་སུ་འབུལ་དགོས།

དུས་རབས་གསར་པའི་ཀྲུང་གོའི་གཞོན་ནུ་ཚོས་གསར་
གཏོད་ཀྱི་བློ་བརྟན་པོར་བཅངས་ནས་གཞན་གྱི་སྔོན་ལ་ཕོད་
པའི་བློ་སྟོབས་ལྡན་པར་བྱེད་པ་དང་། སྒྱུར་བཅོས་སྒོ་དབྱེའི་
ཁྲོད་དུ་ལམ་བུ་གསར་གཏོད་དང་ལས་རིགས་གསར་གཏོད་

ཧུར་ཐག་བྱེད་པ། ཚན་རྩལ་གསར་གཏོད་ཁྲོད་དུ་ཀ་གདུང་
ལྟ་བུའི་ནུས་པ་ཐོན་པར་བྱས་ནས་གསར་གཏོད་ཁྲོད་དུ་ལང་
ཚོའི་བཀྲག་མདངས་འཚེར་ཐུབ་པར་བྱེད་པ། འབད་བརྩོན་
ལྷོད་མེད་བྱས་ནས་དུས་རབས་ཀྱི་མདུན་གྲལ་དུ་སྐྱོད་པའི་
གསར་གཏོད་མཁན་ཞིག་དང་ལེགས་སྐྱེས་འབུལ་མཁན་ཞིག་
བྱེད་པ། མི་རིགས་བསྐྱར་དར་མངོན་འགྱུར་བྱེད་པའི་ལམ་
བུའི་ཐོག་ཏུ་དཔའ་ངར་ཆེན་པོས་མདུན་གྲལ་བརྩོན་ལེན་བྱེད་
པ། བསམ་སྦྱོར་གཅིག་གྱུར་མཐའ་འཁྱོངས་བྱས་ནས་ལག་
ལེན་ཁྲོད་དུ་ཤེས་བྱ་དངོས་དང་བདེན་ལུགས་རྟོགས་རྒྱུར་
མཐོང་ཆེན་བྱེད་པ། མཐོང་ཐོས་མྱོང་གསུམ་གྱི་ཁྲོད་དུ་
འཇོན་ཐང་འཕེལ་ཞིང་སྙིང་སྟོབས་སྐྱེད་པར་བྱེད་པ། འགན་
འཁྲི་འཁུར་ཞིང་འཇོན་ཐང་ངོ་མ་སྦྱོང་བ་བཅས་ཀྱི་སྒོ་ནས་ཏང་
དང་མི་དམངས་ཀྱི་དགོས་མཁོ་ཆེ་སར་ལང་ཚོའི་མཛེས་པ་མངོན་
དུ་འཇུག་དགོས།

སྤྱི་ཁྱབ་ཧྲུའུ་ཅི་ཞི་ཅིན་ཕིང་གིས“དུས་རབས་གསར་པའི་
ཀྲུང་གོའི་གཞོན་ནུ་ཚོས་མེས་པོ་རྣམས་ལ་སེམས་གསོ་ཞུ་ཡག་ཤོས་
དང་ལོ་རྒྱུས་ཀྱི་འགན་འཁྲི་འཁུར་ཡག་ཤོས་ནི་དུས་རབས་གསར་
པའི་རྒྱང་སྐྱོད་ལམ་བུར་བློ་བརྟན་འགྱུར་མེད་ངང་བསྐྱོད་རྒྱུ་དེ་
རེད”ཅེས་ནན་གསུངས་གནང་ཡོད་པས། རྒྱང་སྐྱོད་ཀྱི་ལམ་བུ་
གསར་པར་བློ་མཐུན་ཞི་ཅིན་ཕིང་གིས་སྲོག་ཤིང་གནང་བའི་ཏང་

ཀྲུང་དབྱང་གི་མཐའ་འཁོར་དུ་མཐུན་སྒྲིལ་སྔར་ལས་དམ་ཟབ་
བྱེད་པ་དང་། ཞི་ཅིན་ཕིང་གི་དུས་རབས་གསར་པའི་ཀྲུང་གོའི་
ཁྱད་ཆོས་ལྡན་པའི་སྤྱི་ཚོགས་རིང་ལུགས་ཀྱི་དགོངས་པ་ཕྱོགས་
ཡོངས་ནས་ལག་ལེན་མཐར་ཕྱིན་བསྟར་བ། “གཏན་འཁེལ་
གཉིས”ཀྱི་ཐག་གཅོད་རང་བཞིན་གྱི་དོན་སྙིང་གཏིང་ཟབ་རྟོགས་
པ། “འདུ་ཤེས་བཞི”ཟབ་ཏུ་གཏོང་བ། “གདེང་ཚོད་
བཞི”བརྟན་དུ་གཏོང་བ། “སྲུང་སྐྱོང་གཉིས”ཐུབ་པར་བྱེད་
པ། རང་ཉིད་ཀྱི་ཕུགས་བསམ་དེ་མེས་རྒྱལ་གྱི་མདུན་ལམ་དང་
ཟུང་འབྲེལ་དམ་ཟབ་བྱེད་པ། རང་ཉིད་ཀྱི་མི་ཚེ་དེ་མི་རིགས་ཀྱི་
ལས་དབང་དང་ཟུང་འབྲེལ་དམ་ཟབ་བྱེད་པ་བཅས་བྱས་ཏེ།
དུས་རབས་གསར་པའི་འབད་བརྩོན་པ་ཞིག་དང་ལྔ་བཞིའི་སྙིང་
སྟོབས་རྒྱུན་འཛིན་བྱེད་མཁན་ཞིག་བྱེད་དགོས། དུས་རབས་
གསར་པའི་ཀྲུང་གོའི་གཞོན་ནུ་ཚོས་ཀྱང་ཀྲུང་གོའི་ལུགས་ཀྱི་དེང་
རབས་ཅན་ལ་སྐུལ་འདེད་གཏོང་བའི་ལག་ལེན་ཁྲོད་ལང་ཚོའི་
ཕུགས་འདུན་མངོན་པར་བྱས་ནས་སྔོན་རབས་པ་དང་། དུས་
རབས། མི་དམངས་བཅས་ལ་ངོ་གནོང་མི་དགོས་པའི་བརྗིད་
ཉམས་ལྡན་པའི་ལེའུ་ཟམ་མི་ཆད་པར་རྩོམ་ཐུབ་ངེས་རེད།

（ཤིན་ཧྭ་གསར་འགྱུར་ཁང་པེ་ཅིང་ནས་ཟླ་5ཚེས་3
ཉིན་འབྱོར་བའི་གློག་འཕྲིན）

（ཨོ་རྒྱན་ཚེ་རིང་གིས་སྒྱུར་ཞུས་བྱས）

ཀྲུང་གོའི་ལུགས་ཀྱི་དེང་རབས་ཅན་ལ་སྐུལ་འདེད་གཏོང་ཆེད་ལང་ཚོའི་སྟོབས་ཤུགས་ལེགས་སྐྱེས་སུ་འབུལ་དགོས།

（པར་ངོས་དང་པོར་མཐུད）སྣེ་ལེན་ཞབས་ཞུའི་
ཆུ་ཚད་མཐོ་རུ་གཏོང་རྒྱུར་སྐུལ་འདེད་གཏོང་
དགོས་པའི་བླང་བྱ་བཏོན་གནང་བ་རེད།

དེ་རྗེས། ཁྲེན་ཅིང་དང་བཅས་པ་གནམ་
མཚོའི་འགྲམ་དུ་ཕེབས་ཏེ་ཡུལ་དངོས་ནས་ཞིབ་
བཤེར་གནང་ཞིང་། གར་སྟེགས་ཀྱི་བཀོད་སྒྲིག་
དང་། གུར་གྱི་དཔེ་རིས། བདེ་འཇགས་
འགན་ལེན་སོགས་ཐད་ཀྱི་བྱེད་སྒོའི་གྲ་སྒྲིག་ཚོགས་
ཆུང་གི་སྙན་ཞུར་གསན་པ་རེད། ཁྲེན་ཅིང་གིས་
གནམ་མཚོའི་ཐུན་མོང་མ་ཡིན་པའི་ཐོན་ཁུངས་ཀྱི་
ཁྱད་ཆོས་འདོན་སྤེལ་ཡག་པོ་བྱེད་པ་དང་།
མཛེས་ལྗོངས་ཁུལ་གྱི་ཁྱད་ཆོས་ལྡན་པའི་བཀྲག་
མདངས་འཚེར་ས་བེད་སྤྱོད་ཡག་པོ་བྱེད་པ།
གནམ་མཚོའི་མཛེས་ལྗོངས་ཁུལ་གྱི་བར་སྟོང་
བཀོད་སྒྲིག་རྒྱུན་ཆད་མེད་པར་ལེགས་སུ་གཏོང་བ་
དང་། ཡུལ་སྐོར་གྱི་ལེ་ལག་ཚང་བའི་སྒྲིག་བཀོད་
འཐུས་ཚང་དུ་གཏོང་བ། མཛེས་ལྗོངས་ཁུལ་གྱི་
ཡུལ་སྐོར་ཞབས་ཞུའི་སྤུས་ཚད་དང་གཉེར་སྐྱོང་དོ་
དམ་གྱི་ཆུ་ཚད་ཁྱོན་ཡོངས་ནས་མཐོ་རུ་གཏོང་བ་
བཅས་བྱེད་དགོས། མཐའ་འཁོར་གྱི་ཁོར་ཡུག་
གི་འཕྲོད་བསྟེན་སྔར་བས་བཅོས་སྒྲིག་ཡག་པོ་བྱས་
ཏེ་འགྲོ་འདུག་སྐྱོད་གསུམ་དང་ཡུལ་སྐོར་རོལ་རྩེད་
སོགས་ཀྱི་ཐད་མུ་མཐུད་ཤུགས་སྣོན་བརྒྱབ་སྟེ་སྤུས་

ལེགས་དང་ནུས་ཆེའི་ཞབས་ཞུ་ལ་བརྟེན་ནས་
ཕྱོགས་ཁག་གི་སྐུ་མགྲོན་ལ་དགའ་བསུ་ཞུ་དགོས་
པ་དང་ཡུལ་སྐོར་བའི་འདོད་བློ་ཁེངས་ཐུབ་པར་
བྱ་དགོས། ཡུལ་སྐོར་ཁྲིམས་འཛིན་ལ་ཤུགས་
སྣོན་བརྒྱབ་སྟེ་ས་གནས་དེ་གའི་མང་ཚོགས་ཀྱིས་
གཉེར་སྐྱོང་ཚད་ལྡན་བྱ་རྒྱུར་ཁྲིད་སྟོན་བྱས་ཏེ་
རྗེས་འདེད་ཟོག་འཚོང་གི་རྣམ་པ་མཐའ་གཅིག་
ཏུ་གཏན་འགོག་བྱས་ནས་ཡུལ་སྐོར་ཁྲོམ་རའི་
སྒྲིག་འགལ་བྱ་སྤྱོད་ལ་རྡུང་རྡེག་ནན་པོ་གཏོང་
དགོས། ཐོན་སྐྱེད་བདེ་འཇགས་ལ་དོ་སྣང་
ནན་པོ་བྱས་ནས་མཛེས་ལྗོངས་ཁུལ་གྱི་འགྲིམ་
འགྲུལ་སྐྱེལ་འདྲེན་གྱི་བདེ་འཇགས་ལ་འགན་
ལེན་བྱས་ཏེ་ཡུལ་སྐོར་བ་བདེ་འཇགས་ངང་ཡུལ་
སྐོར་ཐུབ་རྒྱུར་ཁྲིད་སྟོན་བྱ་དགོས། དྲིལ་
བསྒྲགས་སྡེ་ཚན་གྱིས་རྨང་གཞིའི་དཔྱད་གཞིའི་
ཡིག་རིགས་འཚོལ་བསྡུ་བྱས་ནས་གནམ་མཚོའི་
ཁྱད་ཆོས་ལྡན་པའི་བརྙན་ཐུང་ཕབ་སྐྲུན་དང་།
དྲིལ་བསྒྲགས། འོས་སྦྱོར་བཅས་བྱས་ཏེ་གནམ་
མཚོའི་ཐུན་མོང་མ་ཡིན་པའི་གཏམ་རྒྱུད་བརྗོད་
ནས་གནམ་མཚོའི་རིག་གནས་ཡུལ་སྐོར་ཐོན་ལས་
ཀྱི་ལས་རིགས་གཟེངས་སུ་ཐོན་པར་བྱ་དགོས་པའི་
ནན་གསུངས་གནང་བ་རེད།

（དཔལ་སྐྱབས་རྒྱལ་གྱིས་སྒྱུར་ཞུས་བྱས）

གྲོང་ཁྱེར་གྱི་འགོ་ཁྲིད་ཀྱིས་གནམ་མཚོའི་དར་ཁ་ཕྱེ་བའི་བྱེད་
སྒོའི་གྲ་སྒྲིག་ལས་དོན་ལ་བཀོད་གཏོང་གནང་བ།

ཚེས་2ཉིན་ཐུར་ཁེའི་ཚོང་དོན་པུས་
གསལ་བསྒྲགས་བྱས་དོན། དབྱི་སི་རལ་གྱིས་
ཅ་ཧྲ་ས་ཁུལ་དུ་སྤེལ་བའི་བྱ་སྤྱོད་ཀྱིས་ས་ཁུལ་
དེའི་མི་ཆོས་རིང་ལུགས་ལ་གནོད་འཚེ་ཕོག་
ཤུགས་རྒྱུན་ཆད་མེད་པར་ཆེ་རུ་ཕྱིན་པར་
བརྟེན། ཐུར་ཁེས་དབྱི་སི་རལ་དང་ཕྱིར་
གཏོང་ནང་འདྲེན་གྱི་ཚོང་དོན་འབྲེལ་བ་ཚང་མ་
གནས་སྐབས་མཚམས་འཇོག་རྒྱུ་རེད།

ཐུར་ཁེའི་ཚོང་དོན་པུས་ཉིན་དེར་སྤེལ་
བའི་གསལ་བསྒྲགས་ཤིག་གི་ནང་། དབྱི་སི་
རལ་གྱིས་ཅ་ཧྲ་ས་ཁུལ་དུ་སྤེལ་བའི་བྱ་སྤྱོད་ཀྱིས་
ས་གནས་དེའི་མི་ཆོས་རིང་ལུགས་ལ་གནོད་འཚེ་
ཕོག་ཤུགས་རྒྱུན་ཆད་མེད་པར་ཆེ་རུ་ཕྱིན་པར་མ་
ཟད། ས་གནས་དེའི་སྒྲིག་བཀོད་ལ་གཏོར་
སྐྱོན་བཏང་སྟབས། ཐུར་ཁེས་ཟླ་4ཚེས་9ཉིན་
དབྱི་སི་རལ་ལ་ཚོང་ཟོག་རིགས་54ཕྱིར་གཏོང་

བྱེད་མཚམས་བཞག་པ་དང་། དེ་རྗེས་དབྱི་སི་
རལ་སྲིད་གཞུང་གིས་ད་དུང་ཅ་ཧྲ་ས་ཁུལ་དུ་བྱ་
སྤྱོད་སྤེལ་མཚམས་མ་བཞག་པས་ས་གནས་དེའི་
མི་ཆོས་རིང་ལུགས་ལ་གནོད་འཚེ་ཕོག་ཤུགས་
སྔར་བས་ཆེ་རུ་ཕྱིན་སྟབས། ཐུར་ཁེས་སླར་
ཡང་དབྱི་སི་རལ་དང་ཕྱིར་གཏོང་ནང་འདྲེན་གྱི་
ཚོང་དོན་འབྲེལ་བ ་ཚང་མ ་གནས་སྐབས་
མཚམས་འཇོག་བྱ་རྒྱུ་ཡིན་ཞེས་འཁོད་ཡོད།

གསལ་བསྒྲགས་ནང་། དབྱི་སི་རལ་
སྲིད་གཞུང་གིས་མི་ཆོས་རིང་ལུགས་ཀྱི་རོགས་
སྐྱོར་འདང་ངེས་ཅ་ཧྲ་ས་ཁུལ་དུ་མཁོ་འདོན་མི་
བྱེད་པའི་བར་དུ་ཐུར་ཁེས་བྱེད་ཐབས་གསར་པ་
དེ་དག་ལག་བསྟར་ནན་པོ་བྱ་རྒྱུ་ཡིན་ཞེས་འཁོད་
ཡོད། （ཤིན་ཧྭ་གསར་འགྱུར་ཁང་ཨན་ཁཱ་
ལཱ་ནས་ཟླ་5ཚེས་2ཉིན་འབྱོར་བའི་གློག་
འཕྲིན）（ཨོ་རྒྱན་ཚེ་རིང་གིས་སྒྱུར་ཞུས་བྱས）

ཐུར་ཁེས་དབྱི་སི་རལ་དང་ཕྱིར་གཏོང་ནང་འདྲེན་
གྱི་ཚོང་དོན་འབྲེལ་བ་ཚང་མ་གནས་སྐབས་
མཚམས་འཇོག་རྒྱུ་ཡིན་ཞེས་བསྒྲགས་པ།

（པར་ངོས་དང་པོར་མཐུད）ཀྲུང་གོའི་ལུགས་ཀྱི་དེང་
རབས་ཅན་གྱི་ཆེད་དུ་རང་འགུལ་ངང་འགན་འཁྲི་འཁུར་
བའི་ལང་ཚོའི་ལེའུ་འབད་བརྩོན་ཆེན་པོས་རྩོམ་དགོས་
ཞེས་ནན་གསུངས་གནང་ཡོད།

ཞི་ཅིན་ཕིང་གིས་རིམ་ཁག་ཏང་རྩ་འཛུགས་ཀྱིས་
ཏང་གིས་གཞོན་ནུའི་ལས་དོན་ལ་དོ་དམ་བྱེད་པའི་རྩ་

དོན་མཐའ་འཁྱོངས་བྱས་ཐོག གཞོན་ནུའི་ལས་དོན་
ལ་འགོ་ཁྲིད་བྱེད་ཤུགས་ཆེ་རུ་གཏོང་བ་དང་། གཞོན་
ནུའི་འཚར་ལོངས་ལ་སེམས་ཁུར་བྱེད་པ། རྒྱ་ཆེའི་
གཞོན་ནུས་བྱས་རྗེས་འཇོག་པར་རྒྱབ་སྐྱོར་བཅས་བྱེད་
དགོས། གུང་གཞོན་སྡེ་ཚོགས་ཀྱིས་དུས་རབས་གསར་
པའི་རྒྱང་སྐྱོད་ཀྱི་ལམ་བུ་གསར་པའི་ཐོག་ཏང་གིས་སྤྲད་

པའི་ལས་འགན་ཕྲག་ཏུ་ཁུར་ནས་སྲོལ་རྒྱུན་བཟང་པོ་
རྒྱུན་འཛིན་དང་དར་སྤེལ་གཏོང་བ་དང་། རྒྱ་ཆེའི་
གཞོན་ནུ་རྣམས་མཐུན་སྒྲིལ་རྡོག་རྩ་གཅིག་སྒྲིལ་བྱས་ཏེ་
ཏང་དང་མི་དམངས་ཀྱི་བྱ་གཞག་དོན་དུ་འབད་འཐབ་
ལྷོད་མེད་བྱེད་དགོས་ཞེས་བསྟན་ཡོད།

（ཉི་མ་ཆོས་སྒྲོན་གྱིས་སྒྱུར་ཞུས་བྱས）


